
Abstract. The article analyzes conceptual approaches to strengthening the family institution as a criterion for
social stability. It examines the interconnection between family and society, the alignment of legal norms and
moral values, as well as the relationship between state policy and spiritual stability in the development of the
family institution based on scientific evidence. Through philosophical, axiological, and civilizational approaches,
the strategic essence of the family phenomenon is revealed, highlighting its role in the spiritual, cultural, and social
development of society. The article also discusses practical directions for strengthening the family institution,
mechanisms for ensuring social stability, and the significance of state policy in this process. The findings
demonstrate that the stability of the family institution is a crucial criterion for ensuring not only personal and
familial well-being but also the social stability of society as a whole.

Keywords: family institution, social stability, legal foundations, moral values, concept, national identity,
civilizational approach, interconnection.

Annotatsiya. Maqolada oila institutini mustahkamlashga doir konseptual yondashuvlar ijtimoiy barqarorlik
mezoni sifatida tizimli tarzda tahlil qilinadi. Tadqiqotda oila va jamiyat o‘rtasidagi uzviylik, huquqiy me’yorlar
bilan axloqiy gadriyatlar uyg‘unligi, shuningdek davlat siyosati, ma’naviy barqarorlik va milliy identitetning oila
institutini rivojlantirishdagi o‘rni ilmiy asosda yoritilgan. Falsafiy, aksiologik va sivilizatsiyaviy yondashuvlar
asosida oila fenomenining strategik mohiyati ochib beriladi, uning jamiyatning ma’naviy, madaniy va ijtimoiy
rivojlanishidagi roli ko‘rsatib beriladi. Shuningdek, maqolada oila institutini mustahkamlashning amaliy
yonalishlari, ijtimoiy barqarorlikni ta’'minlashdagi mexanizmlar va davlat siyosatining ushbu jarayondagi
ahamiyati muhokama qilinadi. Tadqgiqot natijalari, oila institutining mustahkamligi nafaqat shaxsiy va oilaviy
farovonlikni, balki butun jamiyatning ijtimoiy barqarorligini ta’'minlash uchun muhim mezon ekanligini ko‘rsatadi.

Kalit so‘zlar: oila instituti, ijtimoiy barqarorlik, huquqiy asoslar, axloqiy qadriyatlar, konsepsiya, milliy identitet,
sivilizatsiyaviy yondashuv, uzviylik.

DOI: https://doi.org/10.47390/SPR1342V6SI1Y2026N13

Kirish. Oila - insoniyat jamiyatining eng asosiy va qadimiy instituti bo‘lib, u shaxsning
ijtimoiy, ma’naviy va madaniy rivojlanishida hal giluvchi rol o‘ynaydi. Oila instituti nafaqat
shaxsiy hayot va oilaviy farovonlikni ta’'minlaydi, balki jamiyatning ijtimoiy barqarorligi,
madaniy an’analari va axloqiy qadriyatlarini mustahkamlashda ham muhim omil hisoblanadi.

Zamonaviy global va mahalliy sharoitlarda oila institutining mustahkamligi va uning jamiyat
bilan uzviy bog'ligligi dolzarb masalaga aylanmoqda. Jamiyatning ijtimoiy barqarorligi va milliy
identitetning saqlanishi ko‘pincha oilaning mustahkamligiga bog‘liq bo‘ladi, shuning uchun oila
institutini mustahkamlash konsepsiyasi nafagat amaliy, balki nazariy jihatdan ham Kkatta
ahamiyatga ega.

Bugungi kunda ijtimoiy, iqtisodiy va madaniy o‘zgarishlar oila institutiga sezilarli ta’sir
ko‘rsatmoqda. Oiladagi qadriyatlar va an’analar me’yori, huquqiy va axloqiy normalar bilan
uyg'un bolishi lozim. Shu bois, oila institutini mustahkamlash, jamiyatdagi ijtimoiy
barqgarorlikni ta’minlash, shuningdek davlat siyosati va ma’naviy qadriyatlarni uyg‘unlashtirish
muhim vazifa sifatida ko‘riladi. Falsafiy, aksiologik va sivilizatsiyaviy yondashuvlar yordamida
oila fenomenining strategik mohiyati aniqlanadi, uning jamiyat taraqqiyotidagi roli yoritiladi.

Ushbu magqola oila institutini mustahkamlash konsepsiyasini ijtimoiy barqarorlik
mezoni sifatida tahlil qilgan holda, oilaning jamiyatdagi funksiyasi, davlat siyosati bilan
bog'ligligi va milliy identitetni shakllantirishdagi ahamiyatini ilmiy asosda ochib beradi.
Tadqiqot natijalari oilaning mustahkamligi nafaqat shaxsiy va oilaviy farovonlik, balki butun
jamiyatning ijtimoiy barqarorligini ta'minlash uchun muhim mezon ekanligini ko‘rsatadi.

Adabiyotlar tahlili va metodologiya. Oila - insoniyat sivilizatsiyasining eng qadimiy
ijtimoiy institutlaridan biri bo‘lib, u jamiyatdagi uzviylik, barqarorlik, axloqiy nazorat va
ijtimoiy meros uzatilishini ta’'minlovchi madaniy-falsafiy negiz sifatida namoyon bo‘ladi [2]. Bu
institut nafaqat shaxsiy munosabatlar maydonidir, balki jamiyatda umumiy ijtimoiy ongning
shakllanishi, milliy identitetning mustahkamlanishi va ma’naviy barqarorlikning asosi sifatida
faoliyat yuritadi. Oila orqali shaxs jamiyatga kirib keladi, uni anglaydi, sotsializatsiyalanadi va
o‘zining ma’naviy-o‘’xshoviy mezonlarini shakllantiradi. Shu jihatdan oila institutini
mustahkamlash jamiyat taraqqiyotining barqarorligini ta’'minlovchi fundamental strategik
yo‘nalish sifatida qaralishi zarur [4].

So'nggi o‘n yilliklarda dunyo miqyosida ro‘y berayotgan geosiyosiy siljishlar,
globallashuv, ragamli kommunikatsiyalarning kuchayishi, iqtisodiy bosimlar va urbanizatsiya
oqgibatida oilaviy munosabatlar strukturaviy va qadriyat asosida muayyan o‘zgarishlarga
uchramoqda. Xususan, individuali turmush tarzining kuchayishi, nikoh institutining
zaiflashuvi, nikohsiz birga yashashlar sonining ortishi, ozaro mas’uliyatning pasayishi kabi
holatlar klassik oilaviy modellarga nisbatan madaniy va ijtimoiy muvozanatni izdan
chigaruvchi omillarga aylanmoqda. Bunday sharoitda oila institutini nafaqat saqlab qolish,
balki uni zamon ruhiga mos, barqaror va moslashuvchan tizim sifatida qayta tashkil etish
zarurati yuzaga chigmogqda [5].

Milliy davlatchilik asoslarini mustahkamlash jarayonida ham oila ijtimoiy
barqarorlikning asosi sifatida strategik ahamiyat kasb etadi. U nafaqat demografik omil sifatida,
balki ijtimoiy birdamlik, axlogiy nazorat, avlodlararo uzviylik va madaniy uzluksizlik kabi
funksiyalarning bajaruvchisi bo‘lib xizmat qiladi. Shu bois, davlat miqyosida oila institutini
mustahkamlash konsepsiyasi alohida e’tiborni talab qiluvchi masalaga aylanmoqda. Huquqiy
asoslarning takomillashuvi, ma’naviy-ma’rifiy muhitning soglomlashtirilishi, axborot
makonidagi oilaga oid noto‘g‘ri tasavvurlarni bartaraf etish, gender muvozanatini saglash kabi
kompleks chora-tadbirlar jamiyat barqarorligi bilan bevosita bog'liq.

Mazkur yondashuv oilaning funksional va semantik ko‘lamini aniqlash, uni institut
sifatida barqgaror jamiyat qurilishidagi asosiy mezonlardan biri sifatida baholash imkonini

beradi. Uzoq muddatli istigbolda oila va jamiyat orasidagi uzviylik, normativ-huquqiy bazaning
qat’iyligi, ijtimoiy ongning oilaviy qadriyatlarga nisbatan munosabati - barqaror taraqqiyot
strategiyasining mezonidir. Shu bois, oila institutini mustahkamlash masalasi har bir milliy
jamiyatning sivilizatsiyaviy barqarorligini ta’'minlaydigan markaziy konsepsiyaga aylanmog‘i
zarur [6].

Oila institutini mustahkamlash konsepsiyasi bugungi jamiyatlar taraqqiyotida ijtimoiy
barqarorlikni ta’'minlovchi ustuvor yo‘nalishlardan biri sifatida nazarda tutiladi. Bu masalani
chuqur tahlil qilish uchun biryoqlama statistik yoki huquqiy modelga emas, balki ko‘p qatlamli,
konseptual asoslangan metodologik yondashuvga tayanuv zarur. Normativ-huquqiy
tizimlarning oila institutiga ta’siri, ma’naviy qadriyatlarning uzatilish mexanizmlari, oilaning
sivilizatsiyaviy barqarorlikdagi funksiyasi va ularning zamonaviy kontekstda qayta talqin
qilinishi izchil falsafiy-metodologik izlanishni talab etadi.

Bunday tahlil uchun metodologik asosi sifatida birinchidan, aksiologik yondashuv
tanlanadi. Chunki oila nafaqat huquqiy birlik, balki jamiyat axloqiy strukturasi va ma’naviy
ongining markaziy o‘qi sifatida faoliyat yuritadi. Aksiologik mezonlar asosida oila qadriyatlari,
avlodlararo uzviylik, nikoh etikasi, sadoqat, ijtimoiy mas’uliyat kabi tushunchalar ma’naviy
barqarorlik negizini tashkil etadi.

Ikkinchidan, sivilizatsiyaviy tahlil yondashuvi qo‘llanadi. Har bir jamiyatda oila
institutining tashkil topishi, uning me’yoriy jihatdan shakllanishi va tarixiylik doirasidagi
transformatsiyasi konkret sivilizatsiyaviy muhitga bog‘liqdir. Sharqiy va G'arbiy
madaniyatlarda oila haqidagi tasavvurlar, ularning konstitutsiyaviy va diniy asoslari o‘rtasidagi
tafovutlarni aniglash, zamonaviy globalizatsiya sharoitida ularning o‘zaro sintezini tahlil qilish
mazkur yondashuv doirasiga kiradi. Bu oila institutining universallik va lokal xususiyatlari
orasidagi muvozanatni aniqlash imkonini beradi [6].

Shuningdek, huqugqiy-ontologik yondashuv orqali oilaning qonuniy asoslarda
mustahkamlanishi va bu asoslarning ijtimoiy ongda qanday qabul qilinishini o‘rganish nazarda
tutiladi. Oila kodekslari, milliy strategiyalar, davlat siyosatining maqsadli hujjatlari va ularning
jamiyatdagi real funksionalligi ushbu metodologik yo‘nalishning tahliliy obyektiga aylanadi.
Normativlikning ijtimoiy hayotga tatbiq etilishi esa fagat huquqiy emas, balki ijtimoiy-madaniy
dinamikaga bog‘liq hodisa sifatida talqgin qilinadi.

Tahlil jarayonida falsafiy-hermenevtik yondashuv ham qo‘llanadi. Bu uslub orqali oila
hagida mavjud matnlar - diniy manbalar, qadimiy risolalar, klassik falsafa namunalaridagi oila
konsepsiyasi, shuningdek zamonaviy huquqiy-normativ diskurslar falsafiy tafsirga tayanib
o‘rganiladi. Hermenevtik yondashuv ijtimoiy institut sifatidagi oilaning zamon va makon
doirasidagi dinamik ma’nolarini ochib berishga xizmat qiladi.

Muhokama va natijalar. Oila institutini mustahkamlash konsepsiyasi, O‘zbekiston
Respublikasining 2018-yil 27-iyundagi PQ-3808-sonli qarori asosida ishlab chiqgilgan bo‘lib,
mamlakatda oilaviy qadriyatlarni saqlash, rivojlantirish va himoya qilishga qaratilgan
kompleks yondashuvni ifodalaydi. Ushbu konsepsiya, oilaning jamiyatdagi o‘rni va ahamiyatini
chuqur anglab, uni mustahkamlash orqali ijtimoiy barqarorlikka erishishni maqsad qiladi [3].

Konsepsiyada belgilangan asosiy yo‘nalishlar quyidagilardan iborat:

1. Institutsional va huquqiy asoslarni takomillashtirish: Bu yo‘nalish, oilani himoya qilish
va qo‘llab-quvvatlash sohasida mustahkam huquqiy asos yaratishni nazarda tutadi.

Shuningdek, davlat, fugarolik jamiyati institutlari va xususiy sektor o‘rtasidagi

hamkorlikni kuchaytirish orqali oilaviy muammolarni hal etish samaradorligini oshirish

ko‘zda tutilgan.

2. Fundamental, amaliy va innovatsion tadqiqotlar olib borish: Zamonaviy oilani
mustahkamlash va rivojlantirish masalalari bo‘yicha chuqur ilmiy tadqgiqotlar o‘tkazish,
ularning natijalarini amaliyotga joriy etish orqali oilaviy muammolarning oldini olish va
ularni hal etish mexanizmlarini ishlab chiqish rejalashtirilgan.

3. Demografik rivojlanishni rag'batlantirish va oila farovonligini oshirish: Oilalarning
ijtimoiy-iqtisodiy holatini yaxshilash, demografik o‘sishni ta’'minlash va oilaviy
farovonlik darajasini oshirish orqali jamiyatdagi barqarorlikni mustahkamlash maqsad
qilingan.

4. Tarbiyaviy-ta’'lim salohiyatini mustahkamlash: Oilaning tarbiyaviy va ta’limiy
funksiyalarini kuchaytirish, an’anaviy oilaviy gadriyatlarni saqlash va rivojlantirish,
shuningdek, oilalarda ma’naviy-axloqiy muhitni yaxshilash orqali jamiyatning ma’naviy
asoslarini mustahkamlash ko‘zda tutilgan.

5. Metodik, konsultativ va amaliy yordam tizimini yaratish: Oilalarga ta’sirchan metodik,
konsultativ va amaliy yordam ko‘rsatishning samarali tizimini yaratish orqali oilaviy
muammolarni hal etish va ularning oldini olish mexanizmlarini takomillashtirish
rejalashtirilgan.

Konsepsiyada, shuningdek, oilani mustahkamlash sohasidagi mavjud muammolar ham
aniqlab berilgan. Ular orasida tegishli idora va tashkilotlar faoliyatini muvofiglashtirish
tizimining yetarli emasligi, ilmiy tadqiqotlarning amaliyotdan uzilib qolganligi, demografik
o‘zgarishlar va ajralishlar sonining ortishi, madaniy-tarixiy merosdan yetarlicha
foydalanilmasligi, qonunchilik asoslarining mukammal emasligi va malakali mutaxassislar
yetishmasligi kabi masalalar mavjud [4].

Xulosa. Oila instituti har ganday jamiyatda barqarorlik, ma’'naviy yuksalish va
sivilizatsiyaviy uzviylikni ta’'minlaydigan asosiy tayanch sifatida qaralishi lozim. Uni
mustahkamlash konsepsiyasi esa huquqiy tizim, ijtimoiy ong va axloqiy qadriyatlar o‘rtasidagi
uygunlikni ta’'minlash vositasi sifatida qadrlanadi. Normativ-huquqgiy asoslarning
takomillashuvi, qadriyatlar tizimining yangilanishi va madaniy merosning saqlanishi oilani
nafaqat sotsial birlik, balki strategik sivilizatsion institut sifatida shakllantiradi. Konsepsiyaviy
yondashuv shuni ko‘rsatadiki, oilani ijtimoiy-falsafiy mezonlar asosida anglash, jamiyat
barqgarorligini ta’'minlashda hal giluvchi omilga aylanadi.

